
0 
 

 



1 
 

  



2 
 

 

RINGKASAN EKSEKUTIF 
 
Majlis Bandaraya Subang Jaya (MBSJ) sentiasa komited untuk meningkatkan kecekapan 
perkhidmatan kepada warganya, khususnya dalam aspek kutipan hasil dan komunikasi 
pelanggan. Salah satu cabaran utama yang dikenal pasti adalah tunggakan cukai taksiran 
yang tinggi setiap tahun. Di samping itu, MBSJ menghadapi kekangan dari segi 
mendapatkan maklumat pelanggan yang terkini, terutama nombor telefon, 
menyebabkan proses penyampaian maklumat dan notifikasi terganggu.  
 
Sebelum pelaksanaan Sistem i-Data, maklumat pelanggan diperoleh daripada pelbagai 
sumber yang tidak berpusat dan berpotensi menyebabkan duplikasi, kehilangan data atau 
kesilapan maklumat. Proses manual yang panjang, melibatkan banyak langkah serta 
memakan masa, turut menyumbang kepada penurunan produktiviti kakitangan dan 
peningkatan kos operasi. Di samping itu, kebergantungan terhadap kaedah tradisional seperti 
pengeposan bil bercetak menyebabkan perbelanjaan tinggi serta kelewatan dalam 
penyampaian maklumat kepada pelanggan. 
 
Selaras dengan matlamat pendigitalan sektor awam, projek i-Data MBSJ telah diperkenalkan 
sebagai satu inisiatif inovatif untuk mewujudkan satu sistem bersepadu yang mampu 
menyimpan, mengemaskini, serta menyalurkan data pelanggan secara automatik dan 
efektif. Sistem ini juga disasarkan untuk mengukuhkan komunikasi Majlis dengan pelanggan 
melalui medium digital yang lebih responsif seperti WhatsApp Business dan SMS.  
Untuk mengenal pasti masalah utama yang perlu diselesaikan, pasukan projek menggunakan 
kaedah brainstorming secara berkumpulan bagi mendapatkan pandangan daripada pelbagai 
jabatan. Daripada senarai masalah dan kaedah penyelesaian seperti  Force Ranking ,5W dan 
1H, Why Why dan S.M.A.R.T telah digunakan. Hasil daripada analisis ini menjadi asas kepada 
reka bentuk penyelesaian yang lebih menyeluruh melalui pembangunan Sistem i-Data. 
 
Sistem i-Data yang dibangunkan oleh Majlis 
Bandaraya Subang Jaya (MBSJ) telah 
menunjukkan pencapaian yang ketara dalam 
meningkatkan hasil dan kecekapan operasi. 
Melalui pelaksanaan sistem ini, transaksi cukai 
taksiran meningkat sebanyak 11% (478,119 
transaksi) manakala kutipan cukai meningkat 
sebanyak 2% bersamaan RM214 juta. Dari segi 
kutipan tunggakan, terdapat peningkatan 
sebanyak 26% dalam jumlah transaksi dan 63% 
dalam jumlah kutipan yang bersamaan RM146 
juta. Dalam masa yang sama, jumlah akaun 
tunggakan berjaya dikurangkan sebanyak 17% 
dan jumlah tunggakan keseluruhan menurun 
sebanyak 10%. 

Inisiatif ini juga telah membawa kepada penjimatan 
kos operasi berjumlah RM11,736.40 yang 
merangkumi elaun lebih masa (RM6,000), 
penggunaan kertas (RM742.40) dan dakwat 
(RM4,994). Selain itu, sistem ini berjaya 
menghapuskan sepenuhnya keperluan untuk 
cetakan dan pos bil cukai yang sebelum ini menelan 
belanja sebanyak RM1.296 juta. Dari sudut sumber 
manusia, jumlah kakitangan yang diperlukan untuk 
urusan berkaitan telah dikurangkan daripada 6 
orang kepada 1 orang, menjimatkan RM317 ribu 
dalam bayaran emolumen (penurunan 78%).Sistem 
i-Data turut mempercepatkan proses kerja dengan 
mengurangkan bilangan langkah operasi daripada 
32 kepada 11, serta memendekkan masa proses 
daripada 10 hari kepada hanya 1 hari. Ini secara 
langsung meningkatkan kecekapan dan produktiviti 
kakitangan. Kepuasan pelanggan juga sangat 
tinggi, dengan kadar kepuasan luar dan dalaman 

masing-masing mencapai 99.62% dan 99.67%. Selain itu, sistem ini telah mewujudkan 
medium pengumpulan data nombor telefon pelanggan secara berpusat, di mana 229,609 
nombor (70% daripada 326,568 pemegang harta) berjaya dikumpul. Ini membolehkan 
penyampaian maklumat yang lebih pantas dan efisien kepada pengguna melalui platform 
digital mesra pengguna.  

1. LATAR BELAKANG & PENGLIBATAN PIHAK PENGURUSAN 

a. PENGENALAN KUMPULAN 
Kumpulan ReveNew dianggotai oleh 2 orang fasilitator dan 4 orang ahli kumpulan seperti 
dibawah: 

 
b.  NAMA PROJEK/ INOVASI 

Sistem i-Data MBSJ – Pangkalan Data Pelanggan 
 

c. BIDANG DAN KATEGORI PROJEK 
       Bidang Inovasi  :Penyampaian Perkhidmatan 
       Kategori Inovasi   : Penciptaan 
 

d. SOKONGAN DAN KELULUSAN PIHAK PENGURUSAN TERTNGGI 
 
 
 
 
 
 
 
 
 
 
 
 
 
 
 
 
 
 

Fasilitator:  
1. Sharifah Rohaida Bt Abd 

Rahman 
2. Norsilawati Binti Mohd Yatim 
Ahli Kumpulan: 
1. Azian Binti Ropie 
2. Siti Zubaidah Binti Jaji 
3. Norafiza Binti Nga Bidin  
4. Nadatul Ain Binti Mat Rais  

2. SIGNIFIKASI PEMILIHAN PROJEK DAN PEMBUKTIAN 

a. KAITAN DENGAN FUNGSI UTAMA JABATAN 
 
 
 
 
 
 
 
 
 
 
 
 

 
ASPIRASI ZERO KAUNTER DAN I-DATA MBSJ 

Aspirasi MBSJ ke arah Zero Kaunter tercetus pada tahun 2012 
akhirnya berjaya direalisasikan dan secara rasminya kaunter 
perkhidmatan dan bayaran MBSJ ditutup berkuatkuasa pada 3 Januari 
2023, sekaligus menjadi perintis kepada Pihak Berkuasa Tempatan 
(PBT) di Negeri Selangor. Selari dengan pembangunan i-Data, ia dapat 
membantu memudahkan urusan pelanggan secara digital dan 
membantu mengutip tunggakan cukai taksiran MBSJ.  

b. MEMENUHI KEHENDAK PELANGGAN DAN PEMEGANG TARUH 
 

 
 
 
 
 
 
 
 
 
 
 
 
 
 
 
 

Sistem i-Data MBSJ selari dengan Pelan Strategik Subang Jaya 2020–2025, 
khususnya di bawah Teras 1: Tadbir Urus Terbaik melalui strategi meningkatkan 
kutipan cukai, serta Teras 5: Capaian Pintar bagi mewujudkan Cashless Society 
melalui transaksi digital sepenuhnya. Inisiatif ini memperkukuh Dasar Kualiti, Visi, 
Misi, dan Piagam Pelanggan MBSJ dengan menambah baik penyampaian 

perkhidmatan digital yang cekap, tepat dan mesra pelanggan. i-Data 
mempercepatkan kutipan hasil, pengemaskinian data, dan penghantaran 
notifikasi melalui telefon , sejajar dengan aspirasi Perbandaran Bestari, Kota Niaga 
dan Kediaman Idaman. Ia juga menyokong pengurusan kewangan berintegriti, 
penilaian cukai adil, penyampaian hadapan yang efisien serta pengurusan ICT yang 
cekap.  

 
c. SEJAJAR DENGAN AGENDA NASIONAL DAN KERAJAAN NEGERI 

Pembangunan i-Data MBSJ adalah sejajar dengan agenda nasional dan kerajaan 
negeri sedia ada yang akan bertindak sebagai asas pembangunan seperti: 

 
i) Matlamat Pembangunan Mampan (SDG) 

Sistem i-Data MBSJ secara langsung dan tidak langsung 
menyokong aspirasi Matlamat Pembangunan Mampan 
(SDG) melalui pelbagai aspek utama yang sejajar dengan 
pembangunan bandar pintar dan tadbir urus berasaskan 
data. Antara matlamat yang disokong termasuk: 
 SDG 8: Pekerjaan yang Baik dan Pertumbuhan 

Ekonomi 
i-Data mempercepatkan urusan kutipan hasil serta 
memperkukuh kecekapan perkhidmatan kerajaan. 

 SDG 9: Industri, Inovasi dan Infrastruktur 
i-Data merupakan inovasi digital yang memperkukuh infrastruktur ICT Majlis, 
memacu transformasi digital dalam perkhidmatan awam, dan memudahkan akses 
kepada maklumat serta urusan secara atas talian. 

 SDG 11: Bandar dan Komuniti Mampan 
Melalui peranan dalam pengurusan data perbandaran dan kemudahan capaian 
digital, i-Data membantu MBSJ menjadikan bandar yang lebih mampan, responsif. 

 SDG 15: Kelestarian Alam Sekitar 
Sistem tanpa kertas dan transaksi digital melalui i-Data menyumbang ke arah 
pengurangan kesan terhadap alam sekitar, selari dengan amalan hijau dan 
pembangunan lestari. 

 SDG 17: Perkongsian untuk Matlamat 
i-Data membuka peluang kolaborasi antara agensi kerajaan melalui perkongsian 
data. 

 
ii) Rangka Kerja Bandar Pintar Malaysia 

Sistem i-Data MBSJ secara langsung menyokong pelaksanaan 
Rangka Kerja Bandar Pintar Malaysia (RKBPM) melalui beberapa 
strategi dan dasar yang digariskan dalam domain utama Kerajaan 
Pintar, Masyarakat Pintar, dan Infrastruktur Digital Pintar. 
 Kerajaan Pintar (Strategi 2 & 3, Dasar 10): 

i-Data meningkatkan skop dan kualiti perkhidmatan e-Kerajaan 
dengan menyediakan sistem digital untuk semakan, kutipan hasil dan pemakluman 
terus kepada pengguna seperti notifikasi cukai taksiran. Ini menyokong matlamat 
memperkukuh peranan e-Kerajaan dalam pembangunan bandar pintar. 

 Masyarakat Pintar (Strategi 6, Dasar 3): 
Melalui i-Data, masyarakat semakin terdedah dan bersedia menyesuaikan diri 
dengan teknologi baru. Platform ini memudahkan urusan cukai dan semakan 

secara digital yang selari dengan usaha mempertingkatkan celik digital dan kualiti 
sumber manusia di peringkat tempatan. 

 Infrastruktur Digital Pintar (Strategi 3, Dasar 5): 
i-Data mengutamakan pengurusan data peribadi dan keselamatan sistem 
melalui pematuhan kepada dasar keselamatan siber, sejajar dengan keperluan 
dasar RKBPM untuk memperkukuh aspek keselamatan digital dalam konteks 
bandar pintar. 

 
iii) Smart Selangor (Smart Selangor Action Plan 2025) 

i-Data menyokong Program Smart Selangor dengan memperkukuh tiga teras utama: 
 Memelihara alam sekitar melalui digitalisasi tanpa kertas, 
 Meningkatkan produktiviti ekonomi melalui pemantauan hasil dan kutipan secara 

masa nyata, dan 
 Meningkatkan daya huni melalui perkhidmatan yang lebih cekap, pantas dan mesra 

pengguna. 
 

d. KAITAN DENGAN KEADAAN DAN EKOSISTEM SEMASA 
 
AMALAN 
SEMASA 

KELEMAHAN 

Kesulitan mengutip 
tunggakan cukai 
taksiran 

 Notis tunggakan tidak diterima oleh pelanggan 
 Sukar mengenalpasti pemilik sebenar 
 Proses perundangan yang lama dan sulit bagi menuntut 

tunggakan cukai 
Pelaksanaan e-bil 
cukai taksiran. 

 Pelanggan tidak tahu cara mendapatkan bil terkini 
 Kurang kesedaran dan promosi berkenaan pelaksanaan e-bill 
 Jurang digital bagi warga emas yang sukar muat turun bil 

Kumpul dan sisih 
no telefon secara 
manual melalui  
excel 

 Format fail tidak sama 
 Sukar membuat semakan dan memandangkan sumber nombor 

telefon yang pelbagai 

Nombor telefon 
yang bertindih dan 
salah 

 Kesukaran mencari dan menyatukan nombor telefon kerana fail 
berasingan 

 Format nombor telefon tidak seragam 
 Proses kerja semakan dan kemaskini yang panjang dan lama. 

  
e. KAEDAH PEMILIHAN PROJEK DAN ANALISIS  

 ANALISA MASALAH UTAMA YANG DIPILIH  
Seterusnya Kumpulan ReveNew telah menyenaraikan Tiga Alat Kawalan Kualiti dalam 
mengenalpasti masalah dan menjalankan analisis dengan menggunakan kaedah seperti 
dibawah: 

 ANALISA PERINCIAN KEPADA MASALAH UTAMA 
Masalah utama telah diperincikan lagi dengan menggunakan kaedah Analisa 5W dan 
1H seperti dilampiran. 

 
 
 
 
 
 
 
 
 

f. PENYATAAN SASARAN OUTCOME DAN IMPAK 

 

3. TINDAKAN PENYELESAIAN DAN PEMBUKTIAN 

a. CADANGAN PENYELESAIAN DAN PEMBUKTIAN  
 
 
 
 
 
 
 
Kumpulan ReveNew telah memilih proses kerja menggunakan kaedah Design Thinking bagi 
tindakan penyelesaian dan pembangunan sistem. Design Thinking ialah satu proses 
penyelesaian masalah yang berfokus kepada keperluan dan pengalaman pengguna. Ia 
biasanya melibatkan lima fasa utama. 

 FASA 1: Empati 
 
Cetusan idea pembangunan i-Data bermula daripada inisiatif mantan 
Datuk Bandar MBSJ, YBhg. Dato’ Johary Bin Anuar, yang telah 
dibentangkan dalam Mesyuarat Pengurusan Strategik dan Pelan 
Operasi Bajet Tahunan (POBT) MBSJ Bil 2/2022 bertarikh 11–14 Ogos 
2022 di Johor Bahru (Rujuk Lampiran 1). 

Dalam mesyuarat tersebut, Datuk Bandar menyeru agar penyampaian perkhidmatan 
terutamanya serahan bil dan maklumat tunggakan disalurkan secara terus, cepat, dan 
tepat kepada pemilik harta melalui kaedah digital yang lebih efisian.  

🎯 Fokus utama: Kurangkan aduan awam & tingkatkan kecekapan dalaman MBSJ 
dalam menyampaikan maklumat. Fokus utama adalah pembangunan sistem e-bil 
cukai taksiran.  

 
Kaedah yang digunakan adalah seperti berikut:  
 Temuramah bersama Pengarah Hasil 

Temuramah telah dijalankan besama Pengarah Jabatan Hasil bagi mengenalpasti 
masalah utama jabatan. Secara keseluruhan, hasil termuramah mendapati 
tunggakan cukai adalah tinggi dan jabatan menghadapi beberapa isu dan 
masalah untuk mengutip tunggakan tersebut. (Rujuk Lampiran} 

 Soal Kaji Selidik Kepada pelanggan MBSJ 
Kaji selidik ringkas telah dijalankan kepada pelanggan walk-in di kiosk bayaran. 
Kajian berkaitan dengan kepuasan pelanggan berkenaan perkhidmatan MBSJ. 5 
Soalan ringkas telah diberikan kepada 300 pelanggan bermula pada 1 September 
2025 sehingga 30 Oktober 2025. Hasil mendapati bahawa 75% pelanggan 
mengalami kesukaran membuat bayaran disebabkan tiada bil diserahkan. Ini adalah 
berpunca daripada tiada jumlah tunggakan atau no akaun cukai yang didapati oleh 
pelanggan.  

 
 FASA 2 : TAKRIFAN 

Takrifan dibuat setelah meneliti dan menganalisa maklumat yang 
diterima daripada kaji selidik dan temu ramah. Bagi mendalami punca 
dan masalah kepada isu ini, kumpulan telah memilih menggunakan 
Kaedah Why-Why dan analisa seperti dibawah:  

 FASA 3 : JANA IDEA 
Menerusi Analisis 5-Why bagi isu tunggakan cukai tinggi dan puncanya 
telah dikesan:  

👉 MBSJ kurang mempunyai maklumat pelanggan yang lengkap seperti 
nombor telefon 
Seterusnya idea dikembangkan  melalui beberapa kaedah seperti di bawah: 
o Brainstorming 

Melalui beberapa sesi brainstorming, dibawah adalah antara idea yang telah 
dikenalpasti: 

 📱 Kempen pendaftaran maklumat melalui WhatsApp, SMS & laman web 

 📋 Borang kemaskini maklumat dilampirkan dalam bil fizikal terakhir 

 🌐 Sistem mengumpulkan data daripada semua saluran pembayaran MBSJ 
o Analisa SWOT  

Idea-idea berikut dikembangkan menggunakan  
kaedah seperti Analisa SWOT seperti dibawah: 
 

o Analisa SCAMPER  
Idea yang dipilih iaitu Idea 3 diperincikan melalui 
kaedah SCAMPER: 

 
 

b. PENGHASILAN DAN PENGUJIAN PROTOTAIP 
 Permohonan Kelulusan 

Jabatan Hasil bersama Jabatan Teknologi Maklumat telah mengenal pasti kesukaran 
mendapatkan data nombor telefon disebabkan format yang tidak seragam dan sumber 
yang pelbagai. Ketika ini, kaedah manual melalui Microsoft Excel digunakan, namun 
sering berlaku kesilapan dan kecelaruan data. Hasil perbincangan pelbagai jabatan, 
Jabatan Hasil bersetuju membangunkan sistem integrasi untuk mengumpul dan 
menyelaras data nombor telefon, dan telah menyediakan kertas kerja bagi kelulusan 
projek serta permohonan peruntukan kepada pihak pengurusan. 

 
 Cadangan pembinaan rekabentuk sistem dan menyediakan spesifikasi perolehan 

sebelum lantikan  
Proses kerja (flow) dan penetapan parameter telah dibuat. Rajah Arkitektur dilakarkan 
untuk rujukan dan Tindakan. Rajah adalah seperti dibawah: 

 
 
 
 

 

 
 

 Proses Perolehan dan Lantikan Syarikat 
Jabatan Hasil telah mendapat kelulusan peruntukan daripada pihak pengurusan dengan 
jumlah bajet yang ditetapkan adalah sebanyak RM 30,000.00. Seterusnya jabatan telah 

memanggil beberapa pihak Syarikat untuk mengemukakan sebut harga dan seterusnya 
melantik syarikat yang terpilih.  
 

 Spesifikasi Pembangunan Sistem (User Requirement Study – URS)  
Tempoh pembangunan adalah lebih kurang 17 minggu dan beberapa siri ujicuba telah 
dijalankan.  
 

KOMPONEN PERKARA UTAMA 
1) Fail Perkhidmatan I-

Data 
- Cipta fail pelanggan i-Data 
- Cipta fail log ralat 
- Cipta fail proses data MBSJ 

2) Daftar Perkhidmatan 
I-Data 

- Kaedah kemaskini manual (roadshow, HQ) 
- Simpan kronologi dan rekod perubahan nombor telefon 

3) Kawalan Proses 
Kemaskini 

- Padanan no telefon & emel dengan sistem IRMS 
- Sejarah & sumber kemaskini disimpan 

4) Muat Naik Data Pihak 
Ketiga (Online) 

- Pilihan jenis perkhidmatan & sumber data 
- Sokong fail TXT, Excel, CSV 
- Tapisan data tidak sah: simbol, kod negara, nombor  
   umum 
- Paparan & log ralat 
- Elak konflik dengan sistem ezyMBSJ 

5) Penyaringan / 
Pembersihan Data 

- Papar & bersihkan no akaun dengan nombor telefon yang   
  berulang atau tidak tepat 

6) Muat Turun Fail Baki 
I-Data 

- Format muat naik untuk SMS/WhatsApp/Emel 
- Termasuk tunggakan cukai 
- Pilihan saiz data dimuat naik 

7) Laporan Sistem - Jana laporan ikut format MBSJ 
- Paparan ikut susunan ditetapkan 
- Statistik dan analisa data pelanggan 

 
Uji Cuba Pertama adalah User Acceptance Test dan Final Acceptance Test (FAT), yang telah 
dijalankan pada Mac 2023.  Butiran adalah seperti berikut. 
 
 User Acceptence Test (UAT)  

Fokus: Pengalaman pengguna akhir, kesesuaian fungsi sistem. 
Modul Keputusan Ujian Catatan 

Daftar Pelanggan ✔ Berjaya Sistem terima input, simpan data pelanggan 
Muat Naik Fail ✔ Berjaya Semua fail disokong sepenuhnya 
Kemaskini Data ✔ Berjaya Nombor dikemaskini dan log disimpan 
Pembersihan Data ✔ Berjaya Sistem  kenal pasti nombor berulang 
Penjanaan Laporan ✔ Berjaya Laporan ikut susunan dan format ditetapkan 

 
 Final Acceptence Test (FAT) 

Fokus: Prestasi teknikal, kestabilan sistem, integrasi dengan sistem lain. 

 

Modul Keputusan Ujian Catatan 
Format Fail ✔ Berjaya Semua format berjaya di proses 

Validasi Data ✔ Berjaya Sistem tapis nombor salah & paparkan ralat 

Integrasi IRMS ✔ Berjaya Sync dengan IRMS berjaya 

Prestasi ✔ Berjaya Sistem mampu proses 10,000 rekod 

Log Sistem ✔ Berjaya Log lengkap dengan tarikh & pengguna 

 Go Live Preparation (TOT - Transfer of Technology) 
Sistem i-Data telah mula digunakan secara berperingkat mulai Mac 2023 dengan 
pemberian akses mengikut tahap kebenaran pengguna. Sesi Transfer of Technology 
(TOT) telah dilaksanakan kepada wakil ICT, diikuti dengan latihan dalaman kepada 
pengguna sistem. Kakitangan mula mempelajari fungsi sistem serta menjalankan ujian 
pemuatan data seperti laporan bank dan maklumat pelanggan. Hasilnya, sistem telah 
digunakan untuk menghantar SMS peringatan tunggakan kepada pelanggan secara 
berkumpulan menggunakan maklumat terkini. Perkhidmatan penghantaran SMS ini 
dilaksanakan melalui pembekal yang dilantik, iaitu Syarikat MacroKiosk. 

c. PERAKUAN DARIPADA PIHAK BERTAULIAH / PIHAK BERKUASA 

 Perakuan daripada Jabatan ICT 
Jabatan ICT MBSJ mengesahkan bahawa Sistem i-Data merupakan satu keperluan 
penting bagi menyelaras data pelanggan, meningkatkan integrasi antara jabatan serta 
memperkukuh penyampaian perkhidmatan digital MBSJ. 
 

 Laporan Tahap Keselamatan – Laporan Ujian Kerentanan (Penetration Test) 
Berikit adalah ringkasan kerentanan sistem yang telah dikenal pasti, dibahagikan mengikut 
tahap impak (Tinggi, Sederhana dan Rendah) serta kebarangkalian eksploitasi (Risiko 
Tinggi, Sederhana dan Rendah). Kebanyakan kerentanan berada pada kategori impak 
sederhana dengan kebarangkalian rendah, manakala terdapat 7 kerentanan berimpak 
tinggi. 

 
 
 
 
 
 
 
 
 
 
 

d. PELAKSANAAN INOVASI 
Pembangunan Sistem i-Data Majlis Bandaraya Subang Jaya (MBSJ) yang merangkumi 
tempoh pelaksanaan dari Jun 2022 hingga April 2024. Ia memperincikan peringkat-peringkat 
utama pelaksanaan sistem secara berfasa mengikut bulan dan tahun. 
Fasa awal bermula dengan proses pengumpulan data pelanggan dan pembangunan 
platform, diikuti dengan pengujian sistem, pengumpulan data tambahan daripada 
jabatan serta integrasi maklumat. Pada pertengahan pelaksanaan, fasa pengujian 
pengguna (UAT) dan penambahbaikan sistem dijalankan, sebelum masuk ke fasa latihan 
pengguna dan hebah maklumat kepada pengguna akhir. 
 
Menjelang akhir tahun 2023 hingga suku pertama 2024, projek memasuki fasa 
pengoperasian sistem secara rasmi, diikuti dengan proses pemantauan kesan, iaitu 
penilaian impak dan keberkesanan sistem terhadap operasi MBSJ. Perancangan yang teratur 
dan berperingkat ini menunjukkan pendekatan sistematik dan teliti oleh MBSJ dalam 
membangunkan sistem digital yang menyeluruh dan berskala besar.  

4. KEBERHASILAN (OUTCOME), FAEDAH SAMPINGAN DAN IMPAK PROJEK 

4.1 OUTCOME PROJEK DAN PEMBUKTIAN 

(a) FAEDAH SAMPINGAN (LUAR JANGKA) 
a) Melalui Sistem i-Data, pihak MBSJ telah berjaya menjadi PBT pertama yang 

menggunakan WhatsApp Business. Perkara ini telah disahkan oleh pihak KPKT di 
dalam laporan lawatan penilaian SPB-PBT 
pada 14 Ogos 2024. WhatsApp Biz MBSJ 
telah dilancarkan pada 26 April 2024. 
Selain itu, WhatsApp Biz MBSJ juga telah 
berjaya memperoleh ‘tanda biru’ daripada 
pihak META yang dapat meningkatkan 
kepercayaan dan keyakinan orang awam 
bahawa segala informasi yang disalurkan 
melalui WhatsApp Biz MBSJ adalah sahih dan terkini. 

 
b) Sistem i-Data telah membantu memudahkan penghantaran notifikasi sesi pendengaran 

bantahan nilaian baharu cukai taksiran tahun 2024 kepada 10,744 pemilik harta melalui 
WhatsApp Biz MBSJ, yang membolehkan 
pemilik harta mendapatkan maklumat penting 
dengan cepat dan memastikan proses 
pendengaran berjalan lancar serta teratur. 
Justeru itu, Sistem i-Data telah meyumbang 
kepada penjimatan kos cetakan dan 
pengeposan notifikasi cukai sebanyak RM20 
ribu. 

 

4.2 IMPAK PROJEK DAN PEMBUKTIAN 

(a) PENILAIAN IMPAK DAN PEMBUKTIAN 

(b) FAEDAH SAMPINGAN (LUAR JANGKA) 
i. Memberikan kemudahan kepada orang awam 

terutamanya golongan kurang upaya untuk 
mendapatkan informasi penting berkaitan perkhidmatan 
MBSJ. Melalui penghantaran infromasi di WhatsApp Biz 
MBSJ, orang awam boleh berkomunikasi secara dua hala 
melalui fungsi Bantuan Khidmat Pelanggan sepanjang 
waktu operasi pejabat.  

ii. Selain daripada itu berdasarkan capaian 92% pelanggan melalui WhatsApp, lebih 
ramai akan diberi notifikasi peringatan dan membuat bayaran tepat masa yang 
mana secara langsung akan memberikan impak secara kutipan semasa dan 
membantu prestasi kutipan tunggakan cukai taksiran.  

iii. Sistem i-data juga dilihat dapat membantu pengesanan  awal sekiranya 
berlaku penukaran hak milik atau penjualan hartanah. Melalui notifikasi yang 
dihantar, pelanggan boleh menghubungi pihak MBSJ untuk memaklumkan 
sekiranya perlu.  

 

5. POTENSI PENGEMBANGAN INOVASI 

 
a. TAHAP KETERSEDIAAN TEKNOLOGI / SISTEM / PROSES 

Sistem i-Data merupakan satu projek yang boleh dilaksanakan berdasarkan faktor-faktor 
seperti berikut: 
 Kos yang berpatutan dan berimpak tinggi 

Pembangunan Sistem i-Data tidak melibatkan kos yang tinggi kerana kos yang terlibat 
adalah sebanyak RM25, 500.00 sahaja. Namun begitu, Sistem i-Data telah 
memberikan pulangan yang tinggi kepada pihak Majlis. Pulangan Ke Atas Pelaburan 
(ROI) bagi projek Sistem i-Data adalah sebanyak lebih kurang dua puluh ribu peratus. 
 

 Ketersediaan Data 
Dalam  era  digitalisasi,  semua  urusniaga  kini  menggunakan  platform  atas  talian  
dimana organisasi  menyimpan  data  pelanggan  di  dalam  pelbagai  sumber  digital.  
Sistem  i-Data membantu  organisasi  untuk  menyimpan  data-data  yang  telah  
tersedia  daripada  pelbagai sumber secara berpusat di mana data-data tersebut akan 
diproses menjadi data yang berharga untuk pelbagai tujuan seperti hebahan bil cukai, 
amaran banjir, trafik dan sebagainya. Data diumpamakan sebagai emas di dalam 
ekonomi moden kerana mempunyai nilai ekonomi yang tinggi dan boleh dimanfaatkan 
untuk pelbagai tujuan. 
 

 Penggunaan Bahasa Pengaturcaraan Yang Meluas 
Pembangunan Sistem i-Data menggunakan pengoperasian LINUX CentOS, bahasa 
pengaturcaraan PHP versi 7.x dan pangkalan data MySQL. Walau bagaimanapun, 
Sistem i-Data berkeupayaan (API) integrasi dengan agensi pangkalan data di platform 
seperti MySQL, Oracle, Sybase, MSSQL dan ODBC. Sistem i-Data juga sesuai untuk 
semua jenis browser dan mobile akses. 

 Menjadi alat komunikasi yang penting 
Sistem i-Data membantu meningkatkan komunikasi melalui SMS dan WhatsApp Biz 
MBSJ. Secara  tidak  langsung,  Sistem  i-Data  
memberikan  nilai  kepada  kedua-dua  pihak  iaitu 
organisasi dan komuniti Menurut  Laporan  Bancian  
Penduduk  Malaysia  2020:  Kesejahteraan  

Penduduk  (Hubungan 
Sosial) yang diterbitkan 
oleh Jabatan 
Perangkaan Malaysia, 
WhatsApp  adalah 
platform media sosial  yang  paling popular  di  kalangan  
rakyat  Malaysia.  Dalam  bancian  2020  WhatsApp 
mempunyai  peratusan  pengguna  media  sosial  tertinggi  
iaitu  86.5%,  atau  13.8  juta  orang, sementara dua pertiga 

responden (77.1%; 12.3 juta) melaporkan menggunakan Facebook. Ini diikuti oleh 
39.2% (6.3 juta orang) yang menggunakan Instagram.  Peratusan lebih kecil 
responden menggunakan Telegram (23.2%; 3.7 juta orang), X (11.7%; 1.9 juta orang), 
dan LinkedIn (4.8%; 0.8 juta orang). Menurut laporan itu, satu pertiga pengguna 
WhatsApp (36.7%) tinggal di tiga negeri: Selangor (14.1%), Johor (13.1%), dan Perak 
(9.5%). Negeri-negeri ini juga mempunyai bilangan pengguna tertinggi untuk 
Facebook, Instagram, dan Telegram. 
 

 HALA TUJU (WAY FORWAD) SISTEM I-DATA MBSJ 
Dalam menentukan hala tuju Sistem i-Data, 2 fokus utama telah dirancang dalam 
kerangka bagi memastikan pembangunan dan pengembangan sistem i-Data MBSJ 
seperti: 

i. i-Data MBSJ sebagai Produk Perisian (Software as a Service - SaaS) 
Antara fokus utama adalah menjadikan i-Data sebagai sebahagian kepada 
sistem kepada organisasi lain melalui model Software as a Service (SaaS), 
yang mana i-Data ditawarkan kepada Pihak Berkuasa Tempatan (PBT) atau 
Agensi Kerajaan yang memerlukan pengurusan data pelanggan yang cekap. 
Usaha ini akan membolehkan MBSJ menjana pendapatan bukan hanya 
melalui jualan perisian tetapi juga menerusi sokongan teknikal, kemas kini 
sistem, dan modul premium seperti integerasi sistem atau juga ciri-ciri tambah 
nilai seperti cloud-service dan lain-lain. MBSJ telah mengorak langkah dengan 
menandatangani Memorandum Persefahaman (MoU) dengan Vendor bagi 
membentuk usahasama strategik dalam pembangunan dan komersialisasi i-
Data MBSJ. Dengan langkah permulaan ini, MBSJ akan terus merangka 
strategi pemasaran bagi tujuan penjualan dalam masa terdekat. 
 

ii. Transformasi iData MBSJ menerusi Kepintaran Buatan (AI) dan Big Data 
MBSJ memandang halatuju naiktaraf Sistem i-Data menerusi perspektif 
transformasi menerusi Big Data dan AI yang mana pembersihan dan 
penyesuaian data dalam i-Data MBSJ berasaskan ketepatan dan 
kebolehpercayaan maklumat. Berdasarkan Teori 5V Big Data, pembersihan 
data memberi tumpuan kepada Veracity (ketepatan) dan Value (nilai data), 
memastikan data bebas daripada kesilapan dan pendua. Pembangunan 



15 
 

berasaskan Fuzzy Logic yang mana iData boleh mengenal pasti dan 
menyatukan data tidak konsisten, seperti format berbeza bagi maklumat yang 
sama. Machine Learning (ML) pula membantu mengesan corak kesilapan, 
dan menyesuaikan format data secara automatik. Teknik Clustering dan 
Anomaly Detection dalam AI membolehkan sistem mengenal pasti data 
pendua, ralat, atau anomali yang mungkin menjejaskan ketepatan rekod. 
Normalisasi data dalam iData memastikan penyeragaman format nombor 
telefon, no akaun cukai taksiran, dan tarikh, membolehkan integrasi lancar 
dengan sistem lain seperti WhatsApp Biz atau portal pembayaran. Melalui 
konsep Big Data, Fuzzy Logic, dan Machine Learning, iData bukan sahaja 
menjadikan pengurusan data lebih cekap dan automatik, tetapi juga membuka 
peluang untuk dikomersialkan sebagai penyelesaian  

 
b. TAHAP REPLIKASI ATAU PENGKOMERSILAN 

Pihak Majlis yakin bahawa amalan baik dan keberkesanan sistem yang dibangunkan 
melalui inisiatif i-Data boleh direplikasi dan memberi manfaat kepada organisasi lain, 
khususnya Pihak Berkuasa Tempatan (PBT) di seluruh Malaysia. Ini berdasarkan 
pemerhatian bahawa kebanyakan PBT berkongsi cabaran yang serupa seperti: 
 Data pelanggan yang tidak lengkap atau tidak dikemaskini 
 Sukarnya menyampaikan maklumat kepada komuniti secara efektif 

 Keperluan meningkatkan hasil kutipan tahunan 
 

Pelan Promosi dan Komersial 
i. Bagi merealisasikan potensi replikasi ini, MBSJ telah melantik vendor rasmi 

sebagai rakan "Smart Partnership" strategik untuk tujuan pembangunan lanjut dan 
penawaran komersial sistem i-Data.  
 Vendor akan menyediakan pakej i-Data lengkap, termasuk pengaktifan dan 

integrasi WhatsApp Bizz rasmi seperti yang digunakan oleh MBSJ. 
 Penyediaan sistem ini akan disertakan dengan perkhidmatan latihan, 

penyesuaian kepada keperluan PBT lain, dan sokongan teknikal berterusan 
 

ii. Kejayaan MBSJ sebagai testimoni utama – pembuktian keberkesanan sistem i-
Data melalui pencapaian sebenar seperti capaian 92% pengguna melalui 
WhatsApp Bizz, peningkatan kutipan hasil, dan penjimatan kos operasi. 

iii. Anjurkan roadshow dan bengkel bersama PBT lain – Laksanakan siri penerangan 
dan demonstrasi sistem i-Data secara terus kepada Pihak Berkuasa Tempatan lain 
di seluruh Malaysia. 

iv. Tawarkan pakej promosi untuk ‘early adopters’ – Perkenalkan harga istimewa 
kepada beberapa organisasi pertama yang bersetuju mengguna pakai sistem i-
Data, termasuk diskaun untuk integrasi awal dan khidmat latihan. 

v. Bina kerjasama strategik dengan agensi pusat – Libatkan KPKT, PLANMalaysia, 
atau MAMPU sebagai rakan sinergi untuk menjadikan i-Data sebagai model 
piawaian digitalisasi pengurusan data PBT di Malaysia. 

vi. Pameraan i-Data dalam ekspo dan anugerah inovasi sektor awam – Sertai acara 
atau pameran bagi  mempromosikan i-Data secara lebih meluas 

6. LAMPIRAN: 
 
 

 
 
 
 
 
 
 
 
 
 
 
 
 
 
 
 

 
 
 

 
 
 
 
 
 
 
 
 
 
 
 

 
 
 
 

1. LATAR BELAKANG DAN PENGIKTIRAFAN PIHAK PENGURSUSAN 

b. Memenuhi kehendak pelanggan dan pemegang taruh 
 
 
 
 
 
 
 
 
 

 
 

e. Kaedah Pemilihan Projek dan Analisis 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

2. SIGNIFIKASI PEMILIHAN PROJEK DAN PEMBUKTIAN 

a. Cadangan Penyelesaian dan Pembuktian  
                                                      
Minit Mesyuarat Pelan Operasi Bajet Tahunan 2/2022        Temuramah Pengarah Hasil 
 
 
 
 
 
 
 
 
 
 
 
 Analisa 5-WHY                                                               Analisa S.W.O.T                                                     
 
 
 
 
 
 
 
 
 
Analisa SCAMPER 
 
 
 
 
 
 
 
 
 
 
 
 
Penghasilan Prototaip – Rajah Arkitektur 
 
 
 
 
 
 
 
 
 
 

3. TINDAKAN PENYELESAIAN DAN PEMBUKTIAN 

User Acceptence Test (UAT)                                        
 
 
 
 
 
 
 
 
 
 
 
 
 
 
 
 
 Final Acceptence Test (FAT) 
 
 
 
 
 
 
 
 
 
 

 
 
 
 

 
Laporan Ujian Kerentanan - Penetration Test  

c. Anugerah dan Pengiktirafan Sistem i-Data  
 
 
 
 
 
 
 
 
 
 
 
 
 
 
 
 
 
 Anugerah Inovasi Negeri Selangor (AINS)            Inovasi Piala Menteri KPKT 3.0  
 Johan Kategori Trek Ekonomi                                Tempat ke 12 
 
 
 

 Pensijilan  

Sijil MyIPO 
Information Security Management 

Systems (ISMS) - ISO/IEC 27001:2022 

 Prestasi Majlis Bandaraya Subang Jaya 

Sijil MyIPO 
Information Security Management 

Systems (ISMS) - ISO/IEC 27001:2022 
  

 

 
 

a. Rujukan Agensi Luar 
 Lawatan dari Majlis Bandaraya Diraja Klang ke MBSJ - 18/6/2024 

 Lawatan Penandaaraan dari Majlis Bandaraya Kuantan (MBK) ke MBSJ - 
1/11/2024 

